
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöмъяс пыртöм йылысь" 470629-4 №-а федеральнöй оланпас бала йылысь

"Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöмъяс пыртöм йылысь" 470629-4 №-а федеральнöй оланпас бала видлалöм бöрын, мый пыртісны Россия Федерацияса Федеральнöй Собраниелöн Государственнöй Думаса депутатъяс А.М. Бабаков, И.Н. Харченко, А.В. Чуев, Коми Республикаса Государственнöй Сöвет шуис:

1. Ошкыны "Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöмъяс пыртöм йылысь" 470629-4 №-а федеральнöй оланпас бала подувъяс серти, мый гижöма оланпас бала вылö отзывын (вайöдсьö).

2. Ыстыны тайö Шуöмсö да оланпас бала вылö отзывсö Россия Федерацияса Федеральнöй Собраниелöн Государственнöй Думаса Удж да социальнöй политика комитетö, Россия Федерацияса Федеральнöй Собраниелöн Федерация Сöветö, Россия Федерацияса Федеральнöй Собраниелöн Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутат Ю.А. Спиридоновлы.

3. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса Веськöдлысь                         М.Д. Истиховская

Сыктывкар

2007 вося октябр 25 лун

IV-2/65 №
Коми Республикаса

Государственнöй Сöветлöн

2007 во октябр 25 лунся 

IV-2/65 №-а

Шуöм дорö
содтöд

"Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöмъяс пыртöм йылысь" 

470629-4 №-а федеральнöй оланпас бала вылö 

ОТЗЫВ
"Россия Федерацияын уджалан пенсияяс йылысь" Федеральнöй оланпас вынсяліс 2002 вося январ 1 лунсянь. Öнія кад вылö тайö Федеральнöй оланпас сертиыс оз тырвыйö петкöдчы Россия Федерацияын бюджетнöй политикалöн да пенсияöн могмöдöмлöн верктуялуныс. Таысь öтдор, тайö Федеральнöй оланпасыс лоö прецедентöн сетны пенсионнöй законодательствоыслы вöвлöм вын (мöд ногöн кö, збыль вылас торксьö Россия Федерацияса Оланподув), мый петкöдчас уджалан стажысь сідз шусяна "страхуйттöм" кадколастъяс киритöмöн (вузъясын, торъя шöр тшупöда велöдан заведениеясын, ФЗО-ын велöдчöм, кага бöрся видзöдöм, кокньöд серти стаж арталöм, торъя стаж да с.в.), кутшöмъясöс водзын тöд вылын кутісны "Россия Федерацияса государственнöй пенсияяс йылысь" Россия Федерацияса Оланпас серти уджалан стаж арталігöн.
Вöзъяна бала зільö видлыны бырöдны "Россия Федерацияын уджалан пенсияяс йылысь" Федеральнöй оланпаслысь тырмытöмторъяссö да шöр да вылыс тшупöда уджсикасö велöдан учреждениеясын велöдан кадколаст, очнöя вуз бöрын уджсикасö велöдчан кадколаст страхöвöй стаж кадколастö пыртан юкöнын вайöдны пенсионнöй законодательствосö Россия Федерацияса Оланподув серти.

Колö пасйыны, мый страхöвöй стажö содтöд кадколастъяс пыртöмыс оз содты страхуйтöм мортыслысь арталан пенсионнöй капиталсö, а сöмын инмас пöрысьлун вöсна уджалан пенсия индöм кад вылö.

Татшöм ногöн "Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöмъяс пыртöм йылысь" федеральнöй оланпас бала примитöм, оланпас бала авторъяслöн видзöдлас серти, федеральнöй бюджетысь содтöд рöскод оз кор.

  Вылынджык гижöм подув вылын Россия Федерацияса гражданалысь социальнöй гарантияяс тшупöд бурмöдöм могысь Коми Республикаса Государственнöй Сöвет ошкö тайö оланпас баласö.
